
QEVERIA E REPUBLIKËS SË MAQEDONISË SË VERIUT

MINISTRIA E KULTURËS
Në bazë të nenit 64 paragrafi (1) të Ligjit për Kulturë (“Gazeta Zyrtare e Republikës së Maqedonisë” nr. 31/98, 49/03, 82/05, 24/07, 116/10, 47/11, 51 /11, 136/12, 23/13, 187/13, 44/14, 61/15, 154/15, 39/16 dhe 11/18) Ministria e Kulturës shpall
KONKURS

PËR PJESËMARRJE NË FINANCIMIN E PROJEKTEVE TË PERSONAVE JURIDIKË NGA REPUBLIKA E MAQEDONISË SË VERIUT TË MBËSHTETURA NGA PROGRAMI EVROPA KREATIVE 2021-2027 - NËNPROGRAMI KULTURA E BASHKIMIT EVROPIAN PËR VITIN 2024
I. TË DHËNAT E PËRGJITHSHME
Qëllimi i konkursit për pjesëmarrje në financimin e projekteve të subjekteve juridike nga Republika e Maqedonisë së Veriut të mbështetura nga programi Evropa kreative 2021-2027 - nënprogrami Kultura e Bashkimit Evropian për vitin 2024 (në tekstin e mëtejmë: Konkursi) është që të ofrojë mbështetje për sektorin kulturor dhe kreativ në kuadër të bashkëpunimit evropian me mjete nga buxheti i Republikës së Maqedonisë së Veriut si dhe përafrim reciprok me prioritetet evropiane në kulturë, përmes pjesëmarrjes për financim të projekteve evropiane për të cilat është siguruar financimi adekuat nga Bashkimi Evropian në kuadër të programit të Evropës kreative 2021-2027 (nënprogrami- Kultura).

Në këtë mënyrë, standardet dhe vlerat evropiane zbatohen në kuadër të proceseve integruese në vendin tonë dhe ofrohet mbështetje në zbatimin e marrëveshjes ndërkombëtare ndërmjet Republikës së Maqedonisë së Veriut dhe Bashkimit Evropian për pjesëmarrjen e Republikës së Maqedonisë së Veriut në programin Evropa kreative 2021-2027. Në këtë mënyrë krijohen kushte për realizim cilësor të aktiviteteve projektuese të shfrytëzuesve maqedonas në projektet e mbështetura nga nënprogrami- Kultura dhe sigurohet stabilitet dhe realizim i suksesshëm i projektit evropian.. 

Qëllimi i financimit nacional të një pjese të aktiviteteve të projektit është të përforcohen kapacitetet e organizatave nga Republika e Maqedonisë së Veriut në sektorët përkatës, të inkurajohet zhvillimi sistematik i sektorit kulturor në vendin tonë në përputhje me aktualitetin evropian dhe sfidat globale të përcaktuara me programin Evropa kreative- nënprogrami Kultura dhe për të forcuar bashkëpunimin evropian dhe ndërkombëtar që mundëson afirmimin e kulturës maqedonase përtej kufijve të vendit tonë.
Programi Evropa kreative 2021-2027 zbatohet në nivel evropian nga Komisioni Evropian dhe Agjencia Ekzekutive për Arsim dhe Kulturë (në tekstin e mëtejmë: Agjencia Ekzekutive).

Ministria e Kulturës do të marrë pjesë në financimin e projekteve të subjekteve juridike nga Republika e Maqedonisë së Veriut të cilat janë të përfshira si partner udhëheqës apo partner në projekte nga Republika e Maqedonisë së Veriut dhe janë të mbështetura nga nënprogrami Kultura, në kategoritë e mëposhtme:
· Projektet e bashkëpunimit evropian (të vogla, të mesme, të mëdha);

· Qarkullimi i veprave letrare evropiane (të vogla, të mesme, të mëdha);

· Platformat evropiane për promovimin e artistëve në zhvillim;

· Rrjetet evropiane të organizatave kulturore dhe kreative;

· Subjektet kulturore pan-evropiane; 

II. KUSHTET E PJESËMARRJES  

(1) Të drejtë për pjesëmarrje në konkurs kanë personat juridikë: institucionet nga lëmi i kulturës (nacionale, lokale apo private), shoqatat, sindikatat, asociacionet, shoqëritë tregtare, tregtarët individual dhe personat e tjerë juridikë të regjistruar në Republikën e Maqedonisë së Veriut në përputhje me ligjin;

(2) Shfrytëzuesit nga Republika e Maqedonisë së Veriut me statusin e partnerëve kryesorë ose partnerëve në projektet e mbështetura nga nënprogrami Kultura duhet të dorëzojnë marrëveshje të nënshkruar për grant me Agjencinë Ekzekutive, për projektin në të cilin marrin pjesë në konkurs ose për përfituesit nga RMV për kategorinë e rrjeteve evropiane, certifikatë anëtarësimi në rrjet evropian dhe vërtetim për pjesëmarrje në aktivitet projekti specifik të rrjetit).

(3) Shfrytëzuesit që marrin pjesë në konkurset për financimin e projekteve të mbështetura nga Evropa kreative (2021 - 2027) - nënprogrami Kultura në Republikën e Maqedonisë së Veriut nuk kanë të drejtë të marrin pjesë në konkurse dhe thirrje të tjera të Ministrisë me të njëjtin aktivitet projekti për të cilat janë përzgjedhur në këtë konkurs ose konkurse të tjera dhe thirrje të Ministrisë së Kulturës. (Deklaratë në fletëparaqitje);

(4) Në këtë konkurs nuk kanë të drejtë të marrin pjesë personat juridikë nga Republika e Maqedonisë së Veriut që marrin pjesë në projektet e mbështetura nga nënprogrami MEDIA për Evropën kreative 2021 – 2027;

(5) Komunat, komunat në qytetin e Shkupit dhe Qyteti i Shkupit nuk kanë të drejtë të marrin pjesë në konkurs;

(6) Financimi i Ministrisë së Kulturës për projekte shumëvjeçare evropiane realizohet në baza vjetore në përputhje me standardet dhe kriteret e përcaktuara në “Konkurset për pjesëmarrje në financimin e projekteve të personave juridikë nga Republika e Maqedonisë së Veriut që janë mbështetur nga programi Evropa kreative 2021 - 2027 - nënprogrami Kultura e Bashkimit Evropian dhe në përputhje me Buxhetin e parashikuar të Ministrisë së Kulturës për financimin e projekteve evropiane për vitin e konkursit.

(7) Me rastin e ndarjes së mjeteve për projektet shumëvjeçare, komisionet profesionale në Ministrinë e Kulturës do të kenë parasysh raportet narrative dhe financiare të partnerit nga Republika e Maqedonisë së Veriut nga vitet e kaluara, buxhetin e hollësishëm për projekt shumëvjeçar, shuma e fondeve të kërkuara për vitin për të cilin është paraqitur fletëparaqitja.
III.  KRITERET DHE MATËSIT NË BAZË TË SË CILAVE DO TË BËHET VLERËSIMI I PROJEKTEVE

Kriteret dhe matësit për vlerësimin e projekteve për sa i përket përcaktimit të shumës së mjeteve janë të përfshira në fletëparaqitje, e cila është pjesë përbërëse e konkursit.

IV. PËRQINDJA E PJESËMARRJES NË FINANCIMIN ME MJETET E MINISTRISË SË KULTURËS DHE MËNYRËN E FINANCIMIT  

Ministria e Kulturës merr pjesë në financimin e aktiviteteve të projektit të shfrytëzuesve nga Republika e Maqedonisë së Veriut (me statusin e partnerit apo partnerit udhëheqës) në kategoritë e kreut I sipas normave/përqindjeve në vijim: 

(1) Në kategorinë Projekte për bashkëpunim evropian (llojet e mbështetjes: e vogël, e mesme, e madhe), Ministria e Kulturës do të marrë pjesë në financim me mjete në shumën minimale të përcaktuar me kriteret e përfshira në fletëparaqitje që është pjesë përbërëse e këtij konkursi, gjegjësisht në shumën maksimale e cila nuk është më e madhe se 40% e pjesës financiare me të cilën përfituesi nga Republika e Maqedonisë së Veriut, si partner udhëheqës, merr pjesë në projektin e miratuar nga Agjencia Ekzekutive.

(2) Në kategorinë Projekte për bashkëpunim evropian (llojet e mbështetjes: e vogël, e mesme, e madhe) Ministria e Kulturës do të marrë pjesë në financim me mjete në masën e përcaktuar me kriteret e përfshira në fletëparaqitjen e këtij konkursi, të cilat nuk mund të jenë më shumë se 30% e pjesës financiare me të cilën shfrytëzuesi nga Republika e Maqedonisë së Veriut, si partner, merr pjesë në projektin e miratuar nga Agjencia Ekzekutive.

(3) Në kategorinë e Qarkullimit të veprave letrare evropiane, Ministria e Kulturës do të marrë pjesë në financim me mjete sipas kritereve të përcaktuara në fletëparaqitjen nga ky konkurs, gjegjësisht në shumë maksimale që nuk mund të jetë më e madhe se 30% e pjesëmarrjes financiare të shfrytëzuesit nga Republika e Maqedonisë së Veriut në projekt;

(4) Në kategorinë e platformave evropiane për promovimin e artistëve në rritje, Ministria e Kulturës do të marrë pjesë në financim me mjete të përcaktuara me kriteret e përcaktuara në fletëparaqitje nga ky konkurs, pra në shumë maksimale që nuk mund të jetë më e madhe se 50 % e pjesëmarrjes financiare të shfrytëzuesit nga Republika e Maqedonisë së Veriut në projekt;

(5) Në kategorinë e rrjeteve evropiane, Ministria do të marrë pjesë në financimin e anëtarëve të rrjeteve evropiane nga Maqedonia e Veriut me maksimum 60.000 denarë (shpenzime udhëtimi, ditore dhe akomodimi) të dedikuara për pjesëmarrjen e tyre në aktivitetet e rrjetit të mbështetura nga nënprogrami Kultura.

(6) Në kategorinë e subjekteve panevropiane, Ministria e Kulturës do të marrë pjesë në financim me mjete të përcaktuara me kriteret e fletëparaqitjes nga ky konkurs, gjegjësisht shuma maksimale nuk mund të jetë më e madhe se 10% e pjesëmarrjes financiare të partnerit të projektit nga Republika e Maqedonisë Veriore në projekt;
Pjesa financiare me të cilën shfrytëzuesi nga Republika e Maqedonisë së Veriut, si partner udhëheqës apo partner i projektit, merr pjesë në projektin e miratuar nga Agjencia Ekzekutive, përcaktohet me kontratën që partneri i projektit e lidh me Agjencinë Ekzekutive.

Në të njëjtën kohë, partneri nga Republika e Maqedonisë së Veriut në projektin evropian gjatë paraqitjes fillestare të fletëparaqitjes ka për obligim që në baza vjetore të ndajë dhe zbërthejë mjetet e kërkuara për bashkëfinancim nacional nga Ministria e Kulturës për projekt shumëvjeçar brenda normave (përqindjeve) të përcaktuara nga Ministria e Kulturës dhe i njëjti duhet të korrespondojë me dinamikën e aktiviteteve të projektit dhe shpenzimet aktuale për të njëjtët.
V. MËNYRA E PARAQITJES DHE AFATET E DORËZIMIT
(1) Fletëparaqitje, e cila është pjesë përbërëse e këtij konkursi, publikohet në faqen e internetit të Ministrisë së Kulturës.

(2) Fletëparaqitja duhet të shkarkohet nga ueb-faqja e Ministrisë së Kulturës www.kultura.gov.mk dhe të plotësohet në formë elektronike me vendosjen e të dhënave në vendin e caktuar, të nënshkruar nga personi i autorizuar dhe në formë të shtypur të dorëzohet në Ministrinë e Kulturës.

(3) Subjektet juridike nga Republika e Maqedonisë së Veriut që janë anëtarë të rrjeteve evropiane, dhe aktivitetet e projektit të të cilëve mbështeten nga nënprogrami Kultura 2021-2027, plotësojnë fletëparaqitje të veçantë që është pjesë përbërëse e këtij konkursi.

(4) Dokumentacioni i detyrueshëm:
Për koordinatorët:
· Kopje e marrëveshjes së nënshkruar me Komisionin Evropian përmes Agjencisë Ekzekutive (EACEA) me të gjitha dokumentet shoqëruese nga marrëveshja, anekset që përmenden  në buxhet, aktivitetet dhe pjesëmarrësit në projekt dhe ndryshimet në marrëveshje,

· Deklaratë bankare që tregon shumën e fondeve, datën dhe bazën e hyrjes së fondeve për kontratën e nënshkruar.

· Deklarata e besueshmërisë së të dhënave.

Për personat juridikë që paraqiten si partnerë në projekt:
· Kopje e marrëveshjes së nënshkruar me Komisionin Evropian përmes Agjencisë Ekzekutive (EACEA) me të gjitha dokumentet shoqëruese nga marrëveshja, anekset që përmenden në buxhet, aktivitetet dhe pjesëmarrësit në projekt dhe ndryshimet në marrëveshje;

· Marrëveshja ndërmjet koordinatorit dhe personit juridik nga Republika e Maqedonisë së Veriut që paraqitet si partner në projekt (ku rregullohen të drejtat dhe detyrimet e palëve kontraktuese, si dhe shuma që koordinatori duhet t'i paguajë personit juridik gjatë projektit) ose lloj tjetër dokumentacioni nga i cili mund të shihen të drejtat dhe detyrimet e shfrytëzuesit maqedonas;

· Deklaratë bankare që tregon shumën, datën dhe bazën për hyrjen e mjeteve për kontratën e nënshkruar ose dokumentacionin përkatës që konfirmon buxhetin total të partnerit maqedonas për pjesëmarrje në projekt.

· Deklarata e besueshmërisë së të dhënave.

(5) Ministri i Kulturës, në bazë të mendimit profesional dhe propozimit të Komisionit, merr vendim për bashkëfinancim nacional të projekteve që i plotësojnë kushtet e përcaktuara në konkurs.

(6) Ministria e Kulturës në bazë të vendimit të ministrit lidh marrëveshje për bashkëfinancim nacional të partnerit të projektit maqedonas për një vit buxhetor.

(7) Partnerët maqedonas të cilët marrin pjesë në projekt me kontratë të nënshkruar me Agjencinë Ekzekutive dhe financohen nga Ministria e Kulturës kanë obligim që në afat prej 30 ditë pas mbërritjes së pagesës së fundit nga Agjencia Ekzekutive, të dorëzojnë dokumentacion që vërteton realizimin e aktivitetet e projektit (dokumentacioni i përmendur në nenin 22.3.4 në Modelin e grant marrëveshje- Grant Model Agreement.

(8) Kërkesat dorëzohen në Ministrinë e Kulturës me postë (rr. "Gjuro Gjakoviq" nr. 61, 1000 Shkup), me datën e vulës postare, ose personalisht në regjistrin e Ministrisë nga dita e shpalljes së konkurs.

(9) Konkursi zgjat 45 ditë, duke llogaritur nga dita e shpalljes, pra deri në datën 29.11.2023 në orën 12:00.
(10)
Fletëparaqitjet që nuk i plotësojnë kushtet e përcaktuara në konkurs dhe nuk janë plotësuar në fletëparaqitjes përkatëse, nuk do të merren parasysh.

(11)
Dokumentet dhe materialet e paraqitura me fletëparaqitjet për konkurs, nuk kthehen.
VI. NJOFTIMI I REZULTATEVE
Rezultatet e konkursit do të publikohen në faqen e Ministrisë së Kulturës. 

VII. TË DHËNA SHTESË
Të dhëna shtesë lidhur me këtë konkurs mund të merrni në Sektorin për Integrime Evropiane në Ministrinë e Kulturës, në numrin e telefonit

02/3207 – 443/433, te personi përgjegjës për dorëzimin e raporteve, Dejan Kotevski.

